
Réamhrá
Soláthraítear faisnéis agus anailís ríthábhachtach leis an ngrafaic faisnéise seo maidir le riocht fiachais na
hÉireann. Bhí na meastacháin a d’fhoilsigh an Roinn Airgeadais sa Uasdátú i dtaobh an Chláir
Cobhsaíochta UCC 2023 agus i Ríomhaire na hAnailíse ar Inbhuanaitheacht an Fhiachais (AIF) de chuid OBP
mar bhonn eolais léi. Soláthraítear chomh maith sa doiciméad seo anailís íogaireachta ar
inbhuanaitheacht fhiachas poiblí na hÉireann maidir le hathruithe ar ioncam cánach agus rátaí úis.

In UCC na bliana seo caite, 2022, bhí an Rialtas ag súil le barrachas e1.2bn (billiún) a bheith ann sa bhliain
2023. Rinneadh athbhreithniú air sin go e6.2bn i mBuiséad 2023, agus rinneadh é a athbhreithniú arís go
e10.0bn in UCC 2023. Cé gur méid suntasach de réir caighdeáin idirnáisiúnta é an fiachas náisiúnta ar
bhonn per capita, meastar go laghdófar cóimheas an fiachais le OTI/OIN* amach go 2026, cé go mbeadh
laghdú níos ísle i gceist dá bhfágfaí an cháin chorparáide (CC) amhantair sa “bhreis” as an áireamh.

Ina theannta sin, cé go bhfuil siad ar fionraí faoi láthair, léirigh réamháisnéisí a cuireadh san áireamh san
UCC go gcomhlíonfaidh Éire croírialacha fioscacha an AE (i.e. cóimheas an fhiachais le OTI faoi bhun 60%
agus cóimheas an easnaimh rialtais ghinearálta le OTI faoi bhun 3%). Is amhlaidh atá mar gheall ar OTI
boilscithe na hÉireann i gcomparáid lena OIN*, rud a léireodh thairis sin go mbeadh ualach fiachais níos
suntasaí i gceist. Is táscaire é OIN a dheartar chun na héifeachtaí saofa mar gheall ar dhomhandú ar OTI na
hÉireann a chur as an áireamh.

Tá scrúdú déanta ag an Roinn Airgeadais ar an bhféidearthacht a bhaineann le ciste coigilteas fadtéarma a
bheith ann chun bainistiú stuama a dhéanamh ar fháltais CC amhantair, rud a chabhródh le costais
fhioscacha bhreise na n-athruithe déimeagrafacha agus struchtúir a bhfuil coinne leo. Tá raon maoinithe
e7-11bn socraithe ag GBCN in 2023. I Ráithe 1, eisíodh thart ar e4.9bn de bhannaí an Rialtais bhannaí an
Rialtais, lena mbaineann meánaibíocht ualaithe os cionn 18 mbliana agus toradh thar 3.2%, figiúr níos
airde ná na gnáthfhigiúirí roimhe sin.

Inbhuanaitheacht Fhiachas na hÉireann
Méadófar an costas iasachtaí nua don Rialtas mar thoradh ar bhearta ionsaitheacha atá déanta ag na
Bainc Cheannais chun an ráta úis beartais a ardú mar fhreagairt ar na brúnna boilscitheacha
leanúnacha.

Cé gur eisíodh banna glas 20 bliain nua sa bhliain 2023, ba chóir a thabhairt faoi deara go ndéanann
margaí príobháideacha measúnú ar infheistíocht i mbannaí na hÉireann go traidisiúnta tríd an bpriacal
agus an toradh a chur i gcomparáid lena chéile, amhail rátáil creidmheasa ard na hÉireann agus torthaí
úis i gcomparáid le tíortha eile. Mar sin, b’fhéidir nach ndéanfaidh margaí breithniú iomlán ar na
“himpleachtaí sóisialta” a bhaineann le caiteachas agus iasachtaí a fháil, agus go ndíreoidh siad a
n-aird ina ionad sin ar phriacal mainneachtana an chaipitil infheistithe.

Cabhraíonn próifíl aibíochta fhiachas poiblí na hÉireann chun an Stát a chosaint ar ghéarú na mbeartas
airgid le linn an ghearrthéarma. De réir mar a aibeoidh tuilleadh den fhiachas agus de réir mar a
dhéanfar é a athmhaoiniú, áfach, sna blianta beaga amach rómhainn, beidh costas níos airde i gceist
don Rialtas i dtaobh easnaimh a d’fhéadfadh a bheith sa bhuiséad a mhaoiniú, mar gheall ar an
mbeartas airgid reatha do leanúint ar marthain (nó mar gheall ar thuilleadh méadaithe air).

Sa ghrafaic faisnéise seo, úsáidimid Ríomhaire AIF de chuid UCC chun tástáil struis a dhéanamh ar
inbhuanaitheacht fhiachas na hÉireann, in aghaidh caillteanas suntasach in ioncam agus ardú géar ar
rátaí úis (cuirtear mionsonraí ar fáil sa ríomhaire i dtaobh toimhdí cuimsitheacha).

Cuirimid samhail ar fáil maidir le caillteanas ar ioncam CC “amhantair” de réir mheastacháin in UCC
2023, le linn 2023 go 2026, agus glacaimid leis go leantar den chaillteanas sin ar aghaidh chuig 2031. Is
é an toradh ar easnamh ioncaim den scála sin ná meathlú géar sa chóimheas fiachais, rud a bhaineann
an bonn d’inbhuanaitheacht an fhiachais phoiblí. Taispeánaimid thairis sin conas a d’fhéadfadh
éifeacht níos measa a bheith ann i gcás ardú suntasach ar rátaí úis, agus déanaimid scrúdú ar na
himpleachtaí le haghaidh dhinimic an fhiachais.

Comhordú Ginearálta an Rialtais

Táthar ag súil le comhordú ginearálta Rialtais (CGR) de e10.0bn i leith na bliana seo. Is é e47.4bn
meastachán iomlán an ioncaim ó cháin chorparáide (CC) amhantair don tréimhse 2023 – 2026. Dá
ndéanfaí fáltais CC amhantair a bhaint ón CGR, ní bhéifí ag súil le barrachas go dtí 2024.

Cóimheas Fiachais le OIN*

Ismeastachánníos fabhraí é anmeastachánar chóimheas fhiachas nahÉireann inUCC2023ná tráth
Bhuiséad 2023 nó UCC 2022. Cé go ndéantar comhlíonadh rialacha fioscacha an AE a mheasúnú i
dtéarmaí OTI, tá an t-ualach fiachais i bhfad níos airde mar chéatadán de OTI*.

Foinse: OBP bunaithe ar shonraí imBuiséad 2023 agus (UCC) 2023. Leagan Deaise an Tableau Naisc chuig na PDF na ngrafaicí faisnéise agus chuig leathanach Léirshamhlú agus Anailís na Sonraí

https://www.oireachtas.ie/en/how-parliament-is-run/houses-of-the-oireachtas-service/parliamentary-budget-office/
https://www.oireachtas.ie/en/how-parliament-is-run/houses-of-the-oireachtas-service/parliamentary-budget-office/
https://www.gov.ie/en/campaigns/586fa-stability-programme-update-2023/
https://www.gov.ie/en/campaigns/586fa-stability-programme-update-2023/
https://data.oireachtas.ie/ie/oireachtas/parliamentaryBudgetOffice/2023/2023-05-15_pbo-debt-sustainability-analysis-calculator-spu-2023_en.xlsx
https://www.oecd-ilibrary.org/sites/806ed057-en/index.html?itemId=/content/component/806ed057-en
https://www.gov.ie/en/press-release/6406e-minister-for-finance-publishes-department-paper-entitled-future-proofing-the-public-finances-the-next-steps/
https://www.ntma.ie/news/ntma-publishes-annual-funding-plan-for-2023
https://www.gov.ie/pdf/?file=https://assets.gov.ie/255688/58c34028-0c19-456d-8721-450feae59fdc.pdf#page=51
https://www.gov.ie/pdf/?file=https://assets.gov.ie/255688/58c34028-0c19-456d-8721-450feae59fdc.pdf#page=51
https://www.ntma.ie/news/ireland-raises-3-5-billion-from-the-sale-of-a-new-20-year-green-bond
https://data.oireachtas.ie/ie/oireachtas/parliamentaryBudgetOffice/2022/2022-08-22_pbo-debt-sustainability-analysis-calculator-explainer_en.pdf
https://www.gov.ie/en/publication/04fef-budget-publications/
https://www.gov.ie/en/publication/e4f3a-stability-programme-update-2023/
https://public.tableau.com/views/InterestRateRiskDSASPU2023/1Introduction?%3Alanguage=en-US&%3Adisplay_count=n&%3Aorigin=viz_share_link&publish=yes&%3AshowVizHome=no
https://www.oireachtas.ie/en/publications/?q=infographic&author%5B%5D=parliamentary-budget-office
https://www.oireachtas.ie/en/how-parliament-is-run/houses-of-the-oireachtas-service/parliamentary-budget-office/data-visualisation-and-analysis/


UCC 2023
Grafaic Faisnéise maidir le Fiachais

An Oifig Buiséid Pharlaiminteach
Parliamentary Budget Office

OBP Foilseachán 23 of 2023
Dáta Foilsithe: Iúil 2023

Comhshuíomh an Ollfhiachais Náisiúnta (Foinse: GBCN Sonraí ó Dheireadh Aibreáin-2023)

Tá rátaí úis ag ardú ar fud an domhain agus tá méadú tagtha ar thoradh bannaí rialtais deich
mbliana na hÉireann ó bheagnach 0% in 2021 go dtí nach mór 3% i mBealtaine 2023. Léirítear
anseo comhdhéanamh fhiachas na hÉireann de réir fochatagóire, agus béim á leagan ar thábhacht
na mbannaí inmhargaidh.

Próifíl Aibíochta an Fhiachais MaF (Foinse: GBCN Sonraí ó Dheireadh Aibreáin-2023)

Bíonn tionchar ag athruithe ráta úis ar Éirinn más rud é go ndéantar fiachas nua a eisiúint nó go
n-aibeoidh fiachas reatha. Léirítear anseo an cion den fhiachas a thiocfaidh in aibíocht gach bliain
go dtí na blianta tar éis 2050. Cabhraíonn próifíl aibíochta fhiachas na hÉireann chun an tír a
chosaint go páirteach ar thurraingí gearrthéarma.

Tástáil Struis: Tionchar Turraingí CC agus Úis a Mheasúnú

Cuirimid samhail ar fáil de chaillteanas in ioncam CC amhantair de réir mheastacháin in UCC 2023
go 2026, agus déanaimid é a eachtarshuí go 2031. I dteannta arduithe ráta úis go 6.2% agus gach
rud eile á choimeád seasmhach, bheadh an turraing ina cúis leis an cóimheas fiachais a bheith ard
fós.

Tástáil struis: Dinimic Fiachais na dTurraingí i gCásanna Éagsúla

Léirítear éifeachtaí na dinimice fiachais faoi na cásanna éagsúla mar athruithe ar chóimheas an
fhiachais le OTI*. Is airde a bhíonn na costais úis nuair a shamhaltaítear turraingí CC agus úis araon
(d), ansin an turraing úis amháin (b), toisc gur gá tuilleadh fiachais a bheith ann de thoradh ar an
CC amhantair a chailleadh.

Foinse: Ríomhaire na hAnailíse ar Inbhuanaitheacht an Fhiachais (AIF) UCC. Leagan Deaise an Tableau Naisc chuig na PDF na ngrafaicí faisnéise agus chuig leathanach Léirshamhlú agus Anailís na Sonraí

